
MENGENAL DIRI SENDIRI.









atawa pegawe-pegawe jang tjoerang dan tida setia. Kapan satoe radja bisa kenalin sifat mantri-mantrinja, satoe pembesar taoe watek orang-orang sabawhannja, atawa satoe chef mempoenjai
itoe ka'awasan aken bisa kena kamampoean dan kwaliteit dari pegawe-pegawenja, boleh dipastiken pakerdja'annja aken berhatsil. Orang jang begitoe memang haroes dipoedji tjerdik dan pande.

Tetapi Lao Tze oendjoek, maski mengenal laen orang ada satoe kapandean jang berfaedah, mengenal diri sendiri ada lebih berharga lagi, kerna ini tjoemah bisa didjalanken oleh saorang boediman, oleh satoe Seng Djin, jang soedah dapetken penerangan. Sabagitoe lama saorang masih belon kenalin sifat dirinja, jaitoe tida insjaf pada ia sendiri poenja kakoerangan, kalemahan dan tjatjat-tjatjat, ia poen tida bisa dapetken kamadjoean sampoerna, kerna biar bagimana pinter, tjerdik dan pande, ia tida nanti bisa mengenai laen orang sampe tjoekoep kapan ia tida bisa kenal dirinja sendiri. Diantara ini doea — mengenal diri sendiri dan mengenal laen orang — pastilah jang pertama ada lebih gampang, sebab orang tida bisa semboeniken apa-apa pada dirinja sendiri. Tapi toch ada banjak sekalih orang jang „tida taoe diri", seperti si bodo anggep dirinja pinier, si moraal bedjad anggep dirinja boediman, dan sabaginja lagi. Maka hal mengenal diri sendiri ada satoe soeal jang paling penting dalem manoesia poenja kahidoepan, sebab disitoelah ada koentjinja boeat dapetken kasampoerna'an batin. (Ajat 1).


Soeal menaloekin laen orang boekan sadja dalem oeroesan berkalahi atawa peperangan, hanja bisa dipake djoega dalem perdjoangan

